
GOUVÈNÈ CUOMO ANONSE $3.3 MILYON DOLA NAN NOUVO PWOJÈ POU AMELYORE REZISTANS AK 

EFIKASITE NAN REZO ELEKTRIK ETA 

 

Pwojè pou amelyore livrezon enèji nan Eta New York, diminye pri pousantaj peyè yo epi prepare pou 

pwochen evènman move tan 

 

Gouvènè Andrew M. Cuomo jodia te anonse ke $3.3 milyon dola te atribye a sèt ekip rechèch pou 

devlope teknoloji kap ede rezistans ak efikasite nan rezo elektrik Eta New York. Teknoloji “smart grid” sa 

yo pral itilize metòd inove pou amelyore pèfòmans rezo a, redwi risk pann kouran ak diminye enpak sou 

anviwonman ak konsomasyon enèji, tout pandan lap redwi pri livrezon enèji a. 

 

“Pandan nap kontinye temwen enpak move tan, li enpòtan pase anvan pou envesti nan rann enfrastrikti 

enèji nou pi solid ak pi entelijan,” te deklare Gouvènè Cuomo. “Pwojè sa yo pral amelyore rezistans rezo 

a, ranfòse pèfòmans sèvis piblik ak rann livrezon enèji pi rezistan. Nan envesti nan sèt rezo entelijan sa 

yo, nap ranfòse preparasyon eta pou nouvo reyalite move tan, ak asire ke travay nap fè jodia pral vle di 

mwens pann kouran ak konsomasyon enèji pi delibere nan lavni.” 

 

Finansman pwojè sa yo te sipòte pa Otorite Rechèch sou Enèji ak Devlopman Eta New York (NYSERDA) 

transmisyon enèji elektrik ak pwogram distribisyon Smart Grid. Yon rezo entelijan se yon rezo elektrik 

modènize ki itilize teknoloji pou ransanble ak aji nan enfòmasyon nan yon fason otomatik pou amelyore 

efikasite, fyabilite, ekonomik ak dirabilite pwodiksyon ak distribisyon elektrisite. 

 

Nan fason pou kalifye pou finansman resipyan yo dwe pwopoze pwojè kap amelyore fyabilite, efikasite, 

kalite, ak pèfòmans anjeneral de sistèm livrezon enèji elektrik nan Eta New York. Pwopozisyon yo te 

mande pou demontre avantaj piblik enpòtan nan tout eta a ak mete chif sou tout enpak enèjetik, 

anviwonmantal ak ekonomik. Devlope rezo entelijan se yon pati nan Vizyon Enèji Renouvlab Komisyon 

Sèvis Piblik Eta New York (REV), sa ki mande pou idantifye teknoloji rezo entelijan pou fasilite 

ogmantasyon jenerasyon pwodiksyon elektrisite pou ankouraje jesyon chaj elektrisite ak pi gwo efikasite 

sistèm lan. 

“Apwòch inovasyon sa yo a rezo entelijan se etap pwogrè enpòtan nan rann rezo elektrik nou an pi 

efikas, fyab, rezistan ak pwòp,” te deklare John B. Rhodes, Prezidan ak PDG, NYSERDA. “Yo se egalman 

gwo egzanp sou direksyon Eta New York anba lidèchip Gouvènè Cuomo pou transfòme fason yo valorize 

elektrisite, jenere, distribye ak konsome nan Eta New York, ak yon inite debaz konstriksyon eleman kle 

eta pou vizyon Refòm enèji sistèm elektrik Eta.” 

 

Pwojè yo te resevwa yon total $3.3 milyon dola an sipò ki enkli: 

 

Laboratwa Nasyonal Brookhaven, Long Island ($250,000) -- Itilize rada nan repons tan-reyèl pou 

restorasyon sistèm sèvis piblik elektrik 

 

Itilize yon òdinatè modèl, Brookhaven pral jwenn Konsepsyon Distribisyon Elektrik, Sèvis piblik Orange 

ak Rockland ak Central Hudson Gas & Electric pou kreye yon pwogram ki kapab amelyore modèl 

prediksyon tanpèt ak repons yo atann atravè itilizasyon rada ak done sou tanpèt. Rezilta: pi gwo 

preparasyon ak atansyon pi rapid a domaj nan pi ba pri. Domaj tanpèt estime sou yon baz lokalize ta vin 

posib, sa ki pèmèt pi bon konpreyansyon sou enpak tanpèt yo nan sèten zòn. Sa a, anretou, ta kapab 

ajoute a amelyorasyon rezistans nan zòn yo kote ki genyen plis sijè pou lokalize domaj tanpèt. 

 

Inivèsite Clarkson, Potsdam ($381,000) -- Konsepsyon yon mikwo-rezo rezistan souteren 

 

NYSERDA ap fè patenarya avèk Inivèsite Clarkson, Rezo Nasyonal General Electric, SUNY Potsdam ak lòt 

biznis lokal yo pou planifye ak konsevwa yon gwo sistèm mikwo-rezo pou jenere elektrisite pou yon 

kantite antite nan vilaj Potsdam. Sistèm enèji a ta apwovizyone elektrisite nan Clarkson ak SUNY 

Potsdam, ansanm avèk Lopital Canton-Potsdam ak Sant Sèvis Potsdam Rezo Nasyonal. Rejyon an te 

patikilyèman siseptib a pann kouran akoz tanpèt ivè yo ak inondasyon, e sistèm anba tè a ta bay yon 

sous enèji lokalize ki ta kapab pi enèji efikas ak rezistan. 

 

ClearGrid Innovations Inc., New York City ($100,000) -- Itilize vizyon òdinatè pou analize foto pwoblèm 

distribisyon elektrik 

 

Travay avèk Con Edison, ClearGrid inovasyon ap chèche pou kreye yon sistèm algoritm enfòmatik pou 

rekonèt pwoblèm potansyèl yo nan rezo elektrik etaòdinatè. Sa yo enkli pwoblèm ki gen rapò a pyebwa 

ki toupre liy yo, domaj nan poto yo ak lòt pwoblèm enfrastrikti. Pwogram lan pral itilize imajri 3-D pou 

kreye yon algoritm pou pèmèt yon konparezon rapid nan liy nòmal ak sa ki andomaje yo. Nan itilize foto 

ki soti nan telefòn entelijan temwen domaj yo voye bay, sèvis piblik la pral kapab detèmine kote 

atansyon imedyat la nesesè, redwi reta ak vizit ki pa nesesè pou fo alam. 

 

Con Edison, Vil New York ($2 milyon) -- Demontre yon lyen rezo: yon solisyon mikwo-rezo non-

senkwòm 

 

Con Edison pral fè patenarya avèk Pare a Energy ak GE pou envestige itilizasyon teknoloji Pareto's 

GridLink pou konekte sant dacha Kings Plaza nan Brooklyn ak rezo elektrik Con Edison nan bi pou vann 

enèji siplemantè nan rezo distribisyon ak bay yon varyete sèvis sipò. Ekpòtasyon enèji pandan pann 

kouran nan rezo a ta bay elektrisite a sèten kote spesifik nan kominote a, tankou estasyon gaz yo, 

sipèmache, otèl ak lòt sèvis enpòtan yo. Sant dacha, sa ki deja etabli pou fonksyone tankou yon plas refij 

pandan ijans yo, te kapab bay egalman enèji a lòt plas refij yo nan zòn sèvis medikal, avètisman pandan 

yon peryòd fredi danjere oswa refwadi pandan yon vag chalè, ak lòt sipò kominotè. 

 

Cornell University, Ithaca ($227,000) -- Entegrasyon mikwo-rezo avanse avèk resous enèji distribye  

 

Inivèsite Cornell pral etidye potansyèl plizyè amelyorasyon inove a yon mikwo-rezo ki egziste deja. Yo 

pral itilize modèl ki sofistike pou amelyore chofaj sou kanpis la, refwadisman ak jenerasyon elektrik nan 

entegre kontwòl batiman entelijan ak ajoute sous enèji renouvlab sou plas ak stokaj enèji. Rezilta 

konfigirasyon an espere pou amelyore efikasite enèji ak fyabilite, demontre kijan resous enèji distribye 

kapab konbine nan yon pi gwo kanpis. Sistèm lan ta yon pati entegral nan plan daksyon klima Cornell, sa 

ki mande pou operasyon inivèsite a kapab “klima net “ nan ane 2050. 

 

Sistèm Teknik Misyon Lockheed Martin, Owego ($300,000) -- Sistèm Evalyasyon Domaj entegre 

meteyo ayeryen 

 

Lockheed Martin of Owego ap chèche pou devlope ak demontre yon teknoloji enfòmatik ki konbine 

done ayeryen avèk yon sistèm analiz pou imedyatman lokalize pann kouran oswa liy ki andomaje apre 

yon gwo tanpèt. Teknoloji a ta pèmèt sèvis piblik yo evalye domaj la avèk presizyon, distribye resous pou 

bon plas la ak reprann operasyon nòmal yo rapidman ak efikasman. Si yo jwenn li gen siksè nan New 

York, pwogram sa a ta elaji pou enkli lòt aplikasyon ki baze sou sèvis piblik pou plis pwomote efikasite ak 

rezistans. Li te kapab tou ede devlope travay nan etablisman konpayi Owego a. Pwojè sa a pral teste nan 

Rezo Elektrik Eta New York ak nan teritwa Konpayi Gas (NYSEG) nan Brewster. 

 

Esntiti Teknoloji Rochester ($78,000) -- koperasyon mikwo-rezo pou amelyore rapò frè ekonomik ak 

anviwonamn ak rezo rezistans 

 

AVèk mikwo-rezo kap grandi ki deplizanpli popilè pami biznis yo, inivèsite, lopital ak lòt gwo antite yo, 

teknoloji a se yon preyokipasyon pou sèvis piblik lokal yo --enèji ajoute sou plas te kapab koze pwoblèm 

kalite nan enèji ki kapab afekte itilizatè final yo ki sou menm liy lan. RIT ap chèche pou amelyore rezo 

fleksibilite enèji nan ogmante dansite “mikwo-rezo ki otorize.” RIT ta devlope kontwòl pou mikwo-rezo 

yo pou efikasman pèmèt koperasyon ant sèvis piblik ak mikwo-rezo yo. Pa egzanp, yo ta teni kont de 

tout enèji ki te jenere apati pwodiksyon distribye, depo enèji, sèvis piblik yo ak lòt sous san okenn 

pwoblèm kalite enèji a kliyan yo. 

 

Avèk dènye inisyativ sa a, wòl New York kòm yon lidè ak premye motè pou fasone avni enèji rete 

fèmeman anplas. Nan devlope solisyon mache inove, Eta a ap delivre sou angajman Gouvènè Cuomo 

pou transfòme endistri enèji a nan yon sistèm ki pi rezistan, pwòp, a ba pri ak dinamik. Travay avèk Eta, 

sitwayen ak moun yo ki gen enterè nan endistri a, fason yap fè biznis nan New York ap avanse nan yon 

apwòch ki plis baze sou mache desantralize. Sa a vle di prezève anviwonman an, diminye depans enèji 

ak kreye opòtinite pou kwasans ekonomik pou jenerasyon aktyèl la ak pwochen jenerasyon Nouyòkè yo. 

Nan avanse nouvo sistèm ak solisyon enèji sa yo, Nouyòkè yo pral genyen enèji amelyore a ba pri ak 

efikasite san yo pa sakrifye kapasite pou yo viv nan yon anviwonman ki pi pwòp, rezistan ak pi dirab. 

 

Pou jwenn plis enfòmasyon sou pwogram NYSERDA's smart grid ale nan sit entènèt 

nyserda.ny.gov/smartgrid. 

